
0 kadai rana am, teymakdeng a ipangakadey no tao do pongso. no
marahet o kakawan a ji angey do tatey am, mangsad o ama so kadai a kanen;
no meyngen o rarakeh rana ji rana makanget am, ipangsad no anak na a
mahakey so ipakan na sira; o vayo pa nimian do sanggi am, ipangsad no
mehakey na so kadai a kanen na; no mipanam o pampamaringan so kanen
am, mangsad so kadai 0 mamahakey a pacihanghangan no zipos; no
mivahey a ka no mitatala, no aro o tao a nimanidong am, kadai o ratngan da;
no apiya vehan am, aro o tao a mangsad so kadai a koman so vayo a kadai;
no miyan do vahey so nimawakwak a tao am ji ngaroi o vahey, so ipangsad
so kadai a kanen no asa ka vahey ang. mangsad so kadai am vazey no
mahakey.

no miyan do ili, keyan no alikey pa kanakan a ori pa so niai da
maciwalam do vahey am, azawen no asa sahang a kadai, ipanci ori a ivaon
do kanakan; a no mivanwa ka abo no irala so pivanwan am, ipanta so asa
sahang o pangapan so rala ang; no mian so mivazey do keylian a tao am,
neypiya na o kadai a ipanioy do zipos a ka no kagagan, a no mivaon so

madengdeng a kadai am, teysarey no tao a isinmo so asa ka vahey, ta ji

kadai

tozangkap kakan so kadai a ikasarey no onowned.

nokakoa am, asa so inawan 0 mangoma a mivaci, siciaikoa ya am, sira
malovot rana o asa ka ili a ya mangoma so ya panokosan so kadai, no na
marateng o piya vehan am, sira mamimin o asa ka ili a mapadpon so aro a
kadai do kalovolovotan no asa ka ili, da ka pakapiyaa mivaci a maganam
a somarey no mapasaod so asa ka ili.

nimamizing ko pa ji akey, no koman so vayo a kadai am, ji palinasa do
lima ta macilan, o asoy no kadai am, ji ayopa ta masaki, ko to piyana ori do
onowned ko. do adan a iweywawalam no tao am, no milipes am tazakataken
0 kadai do yanan no ranom a tatawey, ka toyotoyonen rana so asa ka vahey
a piya so kataotao. so ikabo no makataha so kadai ya a konokonen do vahey,
ta ya teyaro o na ayaingan a na avyayan so tao do pongso, so pancian no

kadai a avat no inawan.

